
Агенцијата за заштита на правото на слободен пристап до информациите од јавен карактер врз основа на член 109 став 13 од Законот за општата управна постапка (“Службен весник на Република Македонија“ бр. 124/2015), а согласно член 27, член 34 став 1 од Законот за слободен пристап до информации од јавен карактер (“Службен весник на Република Северна Македонија“ бр. 101/2019),  и согласно Упатството за спроведување на Законот за слободен пристап до информации од јавен карактер (“Службен весник на Република Северна  Македонија“ бр.60/20), постапувајќи по Жалба изјавена од А. Р. од Скопје, поднесена  Адвокатската комора на Република Северна Македонија, по предметот Барање за пристап до информации од јавен карактер, на 29.08.2024 година го донесе следното

                                                Р Е Ш Е Н И Е

1. Жалбата изјавена од А. Р. од Скопје, поднесена  Адвокатската комора на Република Северна Македонија, заведена во Агенцијата под бр.08-195 на 14.08.2024, година, по предметот Барање за пристап до информации одјавен карактер СЕ УВАЖУВА.
2.	СЕ ЗАДОЛЖУВА Имателот на информации да му ја достави бараната информација на Барателот на начин и во форма наведени во Барањето. 
3.	Имателот на информации е должен да го спроведе ова Решение во рок од  15  дена од денот на неговиот прием и за истото да ја извести Агенцијата.

                                                  О Б Р А З Л О Ж Е Н И Е

А. Р. од Скопје, како што е наведено во Жалбата, на 03.06.2024 година поднел Барање за пристап до информации од јавен карактер до Адокатска комора на Република Северна Македонија, со кое побарал по пошта или е-маил да му се достави електронски запис од  следната информација:
„1. Барам да ми се достават информации во врска со тоа, дали и колку средства од буџетот на Република Северна Македнија се добиени од страна на Адвокатската комора на Република Северна Македонија во: 2019 година, 2020 година, 2021 година, 2022 година, 2023 година и во 2024 година?
2.Барам да ми се достават информации во врска со тоа, дали и колку средства од Советот на Европа се добиени од страна на Адвокатската комора на Република Северна Македонија во: 2019 година, 2020 година, 2021 година, 2022 година, 2023 година и во 2024 година? 
3.Барам да ми се достават информации во врска со тоа: 
- Колку лица имале статус на лица во работен однос во Адвокатската комора на Република Северна Македонија во: 2019 година, 2020 година, 2021 година, 2022 година, 2023 година и во 2024 година; како и вкупно колку средства се исплатени во корист на тие лица во: 2019 година, 2020 година, 2021 година, 2022 година, 2023 година и во 2024 година? 
- Колку лица имале статус на лица во работен ангажман во Адвокатската комора на Република Северна Македонија на друг начин  (не со статус на лица во работен однос) во: 2019 година, 2020 година, 2021 година, 2022 година, 2023 година и во 2024 година; како и вкупно колку средства се исплатени во корист на тие лица во: 2019 година, 2020 година, 2021 година, 2022 година, 2023 година и во 2024 година?
- Дали на лицата со статус на лица во работен однос или на лица работно ангажирани на друг начин, освен платата или хонорарот, им биле исплатувани други парични средства? Доколку да, тогаш барам да се наведе основот на исплатите и нивните вкупни износи во: 2019 година, 2020 година, 2021 година, 2022 година, 2023 година и во 2024 година?
4. Барам да ми се достават информации во врска со тоа: колку вкупно средства се исплатени во корист на адвокатите, коишто биле членови на сите органи и тела на Адвокатската комора на Република Северна Македонија, во: 2019 година, 2020 година, 2021 година, 2022 година, 2023 година и во 2024 година – со детален приказ, колку парични средства се исплатени вкупно на секој орган и одделно во: 2019 година, 2020 година, 2021 година, 2022 година, 2023 година и во 2024 година?
5. Барам да ми се достават информации во врска со тоа: 
- на колку и на кои недвижности е сопственик Адвокатската комора на Република Северна Македонија – со детални податоци за предметните недвижности?
- на колку и на кои моторни возила е сопственик Адвокатската комора на Република Северна Македонија – со детални податоци за предметните моторни возила?
6. Барам да ми се достават информации во врска со тоа: 
- вкупно колку дисциплински постапки биле правосилно завршени пред органите и телата на Адвокатската комора на Република Северна Македонија, во: 2019 година, 2020 година, 2021 година, 2022 година, 2023 година и во 2024 година – со детален приказ на тоа, какви дисциплински мерки (казни) биле изречени одделно во: 2019 година, 2020 година, 2021 година, 2022 година, 2023 година и во 2024 година?
- против колку од правосилно завршените дисциплински постапки пред соодветните органи и тела на Адвокатската комора на Република Северна Македонија поведени се управни спорови и какви биле одлуките на Управниот суд и на Вишиот управен суд – во 2019 година, 2020 година, 2021 година, 2022 година, 2023 година и во 2024 година?“
Имателот на информации на ова Барање не одговорил во законски предвидениот рок, поради што Барателот на информацијата, во законски предвидениот рок, поднел Жалба, заведена во Агенцијата под бр. 08-195 на 26.06.2024 година. 
Постапувајќи по Жалбата, Агенцијата за заштита на правото на слободен пристап до информациите од јавен карактер, согласно одредбите од Законот за слободен пристап до информации од јавен карактер, со Решение бр.08-195 од 10.07.2024 година истата ЈА УВАЖИ и предметот го врати на повторно постапување пред првостепениот орган, со укажувања и насоки за натамошно постапување.
Постапувајќи по Решението на Агенцијата, Имателот на информации до Агенцијата достави Известување бр.03-563/2 од 06.08.2024 година, заведено во Агенцијата под бр.08-195. Во Известувањето е наведено дека „Адвокатската комора на Република Северна Македонија постапи по истото и на барателот му достави известување со бараните информации.“
Незадоволен од наведеното Известување, Барателот на информации во законски предвидениот рок поднесе Жалба, заведена во архивата на Агенцијата под бр.08-195 на 14.08.2024 година. Во Жалбата е наведено: „...На ден 13 август 2024 година, од имателот на информации од јавен карактер АКРСМ – со препорачана поштенска пратка,,,наместо управен акт – Решение, примив допис насловен како „Известување“.....АКРСМ – не постапил по решението на АЗПСПИЈК број: 08-195 од ден 10 јули 2024 година – односно не донел решение во согласност со ЗСПИЈК, како и не ми ги доставил бараните информации од јавен карактер содржани во точките 2, 3 и 4 од предметното барање...“. Во прилог го достави Известувањето бр.03-563/1 од 06.08.2024 година на Имателот на информации, во кое е наведено: „1. Адвокатската комора на Република Северна Македонија не добива средства од буџетот на Република Северна Македонија. 2. Бараните информации од точките 2, 3 и 4 се содржани во завршните сметки за посочените години кои што ви се доставени со известувањето по предметот 08-137. 3. По односн а бараната информација под точка 5 ве информираме дека Адвокатската комора на РСМ е сопственик на деловен простор....нема моторни возила во своја сопственост. 4. По однос на бараната информација по точка 6 ве известуваме за следното: -во 2019 година биле правосилно завршени 3 дисциплински постапки.....-во 2021 година е поведен еден управен спор против правосилно завршена дисциплинска постапка...“
Агенцијата, преку е-маил заведен под бр.08-195 од 15.08.2024 година, ја препрати Жалбата до Имателот на информации и побара во рок од 7 дена да се произнесе по истата и до Агенцијата да ги достави сите списи во врска со предметот.
Имателот на информации на 26.08.2024 година по пошта до Агенцијата достави Известување бр.03-563/4 од 21.08.2024 година, заведено во Агенцијата под бр.08-195. Во Известувањето е наведено: „....ве информираме дека со маилот ни се доставени нецелосна Повторна жалба, односно ни е доставено само правата страна од истата, како и втора и четврта страна...Бидејќи Адвокатската комора на РСМ ја нема добиено повторната жалба, како и другите наведени списи, не сме во можност да се произнесеме по истата.“
Агенцијата истиот ден до Имателот на информации ја препрати Жалбата со сите списи во врска со истата и побара од Имателот на информации да се произнесе по истата најдоцна до 28.08.2024 година.
Имателот на информации не одговори на дописот на Агенцијата.
Агенцијата за заштита на правото на слободен пристап до информациите од јавен карактер, согласно одредбите од Законот за слободен пристап до информации од јавен карактер, ја разгледа Жалбата  изјавена од Барателот на информацијата и останатите расположливи списи, истата ја уважи и го задолжи Имателот на информации  на барателот да му ги достави бараните информации на начин и во форма наведени во Барањето, во рок од 15 дена од денот на доставување на Решението, поради следното:
Имателот на информации и покрај укажувањата и насоките дадени со Решението бр.08-195 од 10.07.2024 година, не постапи правилно по Барањето на Барателот и не го спроведе наведеното Решение на Агенцијата, ниту на Барателот му ги достави бараните информации.  
Агенцијата за заштита на правото на слободен пристап до информациите од јавен карактер, по разгледувањето на Жалбата и расположливите списи во врска со предметот, утврди дека Имателот на информации не постапил согласно одредбите од Законот за слободен пристап до информации од јавен карактер (“Службен весник на Република Северна Македонија“ бр. 101/2019), односно член 20 од истиот Закон, кој гласи: “Ако имателот на информации позитивно одговори на барањето или ако барањето делумно или целосно го одбие за тоа ќе донесе Решение“, кое ги содржи сите содржани елементи наведени во член 88 од Законот за општата управна постапка.
Во конкретниот случај, Имателот на информации наместо да постапи согласно горенаведените одредби, со реален акт „известување“ му доставува на Барателот нецелосни одговори по бараните информации.
Агенцијата му укажува на Имателот на информации, дека согласно член 3 став 1 алинеја 2 од Законот за слободен пристап до информации од јавен карактер е утврдено дека: „информација од јавен карактер е информација во која било форма што ја создал или со која располага имателот на информацијата согласно со неговите надлежности“, а согласно член 10 став 1 алинеја 1, 8, 18 и 22 од истиот Закон, е должен да ја информира јавноста со објавување на податоци од негова надлежност кои ги извршува, односно му се утврдени со закон, целокупна документација за јавните набавки, за концесиите и за договорите за јавно-приватно партнерство.
Во конкретниот случај Имателот на информации е должен да постапи согласно укажувањата на Агенцијата да донесе правилно и врз Закон засновано Решение со кое ќе го уважи Барањето и на барателот ќе му одговори на начин и во форма наведени во Барањето.
Согласно  погоре наведеното, Агенцијата за заштита на правото на слободен пристап до информациите од јавен карактер одлучи како во диспозитивот на ова Решение.
Ова Решение е конечно во управната постапка и против него нема место за жалба.
ПРАВНА ПОУКА: Против ова Решение странката може да поведе управен спор пред Управниот суд во рок од 30 дена.                   


                     	   
                                                                                                                            Директор,
                                                                                                                                   Пламенка Бојчева 

